
Sadguru Sri Tyagabrahma Prapatti Stutih

સદ્ગુરુશ્રીત્યાગબ્રહ્મપ્રપત્તિસ્તુતિઃ

ૐ
। શ્રીરામજયમ્ ।

શ્રીઃ
ૐ સદ્ગુરુશ્રીત્યાગરાજસ્વામિને નમો નમઃ ।
ૐત્યાગરાજાય વિદ્મહે । ભક્તાશ્રયાય ધીમહિ ।
તન્નો ગુરુઃ પ્રચોદયાત્॥
અથ સદ્ગુરુશ્રીત્યાગબ્રહ્મપ્રપત્તિસ્તુતિઃ ।
સરસસઙ્ગીતભાસ્કર  પરમસુજ્ઞાનભાસ્વર

લડહરાગસ્વરાર્ણવ સદયરામપ્રિયાર્ણવ ।
શમનસપ્તસ્વરાલય મહિતનામસ્વરાલય

શરણમાચાર્યદૈવત શરણમાચાર્યદૈવત॥ ૧॥
સહજસદ્દર્શનાયુત સતતસત્તારકારત

સવનસંરક્ષદર્શન સતતસચ્ચિત્તદર્શિત   ।
ગુરુવરત્યાગરાજગ વરકૃતિસ્તોત્રરામગ

શરણમાચાર્યદૈવત શરણમાચાર્યદૈવત॥ ૨॥
પ્રણવનાદોપદેશન પ્રણતભક્તાર્થસાધન

પ્રણતબાધાપ્રશામન પરમશાન્તિપ્રદાયન ।
પરમસદ્ભક્તિબોધન વરસુસઙ્ગીતબોધન

શરણમાચાર્યદૈવત શરણમાચાર્યદૈવત॥ ૩॥
સુગુણકાકર્લવંશજ 1 સગુણકાકુત્સ્થરાજગ 2

રુચિરપઞ્ચાપગાસ્થલ સુચિરસત્કીર્તનસ્થિર ।
વરસુસત્ત્વપ્રબોધન વરગતત્ત્વપ્રબોધન

શરણમાચાર્યદૈવત શરણમાચાર્યદૈવત॥ ૪॥

મુનિસુવર્નારદાંશગ સ્વરરહસ્યોપદેશગ
સુમુનિદત્તસ્વરાર્ણવ વિદિતદિવ્યસ્વરાર્ણવ 3 ।

સ્વરસુસૂક્ષ્મપ્રકાશન વરસુગાન્ધર્વગાયન
શરણમાચાર્યદૈવત શરણમાચાર્યદૈવત॥ ૫॥

વિમલસચ્ચિત્તતેજસ વિબુધસંતોષગારસ
પવનજસ્તોત્રપાત્રગ વનજનેત્રસ્વભાવગ ।

અવનિજાજાનિગાયન નવનવામિષ્ટકીર્તન
શરણમાચાર્યદૈવત શરણમાચાર્યદૈવત॥ ૬॥

સુમુખતેજોજિતાર્કચ 4 નયનદીપ્તિસ્ફુરજ્જ્વલ
રસનનામસ્વરાઙ્કિત ગલલયામઞ્જુતુમ્બર ।

કરસુમાનાદઝલ્લક સુપદમઞ્જીરઝંઝણ
શરણમાચાર્યદૈવત શરણમાચાર્યદૈવત॥ ૭॥

ભજનસઙ્ગીતહર્ષણ  ભજનસન્માર્ગદર્શન
ભજનનામપ્રકીર્તન ભજનરામપ્રલીનગ ।

ભજનસઙ્કીર્તનારમ ભજનસાનન્દનર્તન
શરણમાચાર્યદૈવત શરણમાચાર્યદૈવત॥ ૮॥

શ્રુતિલયારામગાયક ભજનગારામતારક
સુકૃતિગઙ્ગાપ્રસારગ   પ્રકૃતિરામસ્વરૂપગ  ।

ભજનસત્કીર્તનાનટ ભજનતેજોમયાનટ
શરણમાચાર્યદૈવત શરણમાચાર્યદૈવત॥ ૯॥

ઉરગશય્યોપચારગ વરદરાજસ્વરાગગ
પરમસદ્ભક્તિરૂપક તુરગસમ્પૂરતારક ।

વરમૃદુસ્વાદુગાયન અતિમૃદુસ્વાદુભાષણ
શરણમાચાર્યદૈવત શરણમાચાર્યદૈવત॥ ૧૦॥

અમિતમાધુર્યસુસ્વર વદનવાણીનટસ્વર
રમિતરામાયણાવર રમણરામાનુગાવર ।

અનુદિનાગીતરામક અનુદિનાપૂજ્યદૈવક
શરણમાચાર્યદૈવત શરણમાચાર્યદૈવત॥ ૧૧॥

જનનરોગાદિહારગ જનિતરામાભિરામગ
જનકજામાતૃશૌર્યગ જનકજાકાન્તકાન્તિગ ।

જનિકરામપ્રતાપગ જયકરશ્રીપનામગ
શરણમાચાર્યદૈવત શરણમાચાર્યદૈવત॥ ૧૨॥

દશરથાનન્દનન્દન દશમુખારિપ્રગાયન
દમશમાદિસ્વરૂપક દમનસઙ્ગીતરૂપક  ।

દનુજસંહારહારગ દુરિતસંવાહમન્ત્રગ
શરણમાચાર્યદૈવત શરણમાચાર્યદૈવત॥ ૧૩॥

નિગમસત્સારસારગ નિધિતિરસ્કારપણ્ડિત 5

નિગમસઞ્ચારનામગ નિખિલસદ્ધારરામગ ।
સ્વરલયસ્વાદુકીર્તન સ્વરસુધામિષ્ટપાયન

શરણમાચાર્યદૈવત શરણમાચાર્યદૈવત॥ ૧૪॥
ઉપનિષદ્વેદગૂઢગ જપિતસંસારતારક

તપનવંશોદ્ભવારત જપનમન્ત્રસ્વરાયુત ।
શતસહસ્રાયુતાજપ 6 જપિતમન્ત્રસ્વરૂપગ 7

શરણમાચાર્યદૈવત શરણમાચાર્યદૈવત॥ ૧૫॥
વરકૃતિક્ષામપૂજન  વરનુતિક્ષૌમગાયન

સ્વરકુટીરસ્થમાવર વરગુણગ્રામગારમ ।
સુરભિસઙ્ગીતમોહન  સુરભિપુષ્પાર્ચનારમ

શરણમાચાર્યદૈવત શરણમાચાર્યદૈવત॥ ૧૬॥
સ્મરણસૌખ્યાભિરામગ સ્વરસમુદ્રપ્લવારમ

સ્મૃતસુસીતામનોહર સ્વરિતનામસ્વરાક્ષર ।
શરદવર્ણાતિરાગગ શરધિપૂર્ણાનુરાગગ

શરણમાચાર્યદૈવત શરણમાચાર્યદૈવત॥ ૧૭॥
સ્વરરસાચારુગારવ વરરવાહૂતરાઘવ

સતતસમ્મગ્નગારસ સતતમાધ્યાતસારસ ।
શ્રુતિલયારામરામગ દ્યુતિમયાપૂર્ણપૂર્ણગ

શરણમાચાર્યદૈવત શરણમાચાર્યદૈવત॥ ૧૮॥
નૃપતિરામસ્વમાનસ સફલનામસ્વગારસ

ગ્રહબલાનિગ્રહાલય સહજતેજોમયાલય ।
સહજસદ્ધ્યાનસાલય સહરિજિત્સુપ્રભાલય

શરણમાચાર્યદૈવત શરણમાચાર્યદૈવત॥ ૧૯॥

રવિશશિસ્મેરનેત્રગ કવિનમસ્કારકીર્તન
ઇનકુલસ્વામિસેવન સનકસન્નૂતગાયન ।

કનકતેજસ્કગાત્રગ કનકચેલસ્વગોત્રગ
શરણમાચાર્યદૈવત શરણમાચાર્યદૈવત॥ ૨૦॥

કવિરસાગીતકૃષ્ણક સુમનઆરાધ્યકૃષ્ણગ
નડહનૌકાચરિત્રગ 8 હરિસુપાદપ્રપત્તિગ ।

મધુરવેણુસ્વરસ્વગ પ્રણુતગાગોપિકારમ
શરણમાચાર્યદૈવત શરણમાચાર્યદૈવત॥ ૨૧॥

કવિમનસ્સ્ફૂર્તિબીજક   કવિરસસ્યન્દગાયક
છવિલસત્સુસ્વરાર્થગ રવિકુલાબ્ધિસ્ફુરચ્ચગ ।

દિવિજસઙ્ગીતસાલય  દિવિજગાન્ધર્વગાયન
શરણમાચાર્યદૈવત શરણમાચાર્યદૈવત॥ ૨૨॥

સ્ફુટસુસઙ્ગીતહલ્લક  સ્ફુરદખણ્ડાર્થદીપિક
અમિતસુજ્ઞાનહિમ્યદ અમિતકૃત્યૌઘગઙ્ગિક  ।

તરણિવંશપ્રભૂતગ ધરણિજાભાગ્યભાવગ
શરણમાચાર્યદૈવત શરણમાચાર્યદૈવત॥ ૨૩॥

વરમહાસ્થૈર્યહૈમદ સુરગણાપૂજ્યવિષ્ણુગ
સરલસંવાહગાઽમૃત સુરસગાવાહગઙ્ગિક  ।

સ્વરરસાવર્ષગાનત સ્વરલયામિશ્રિતાક્ષર
શરણમાચાર્યદૈવત શરણમાચાર્યદૈવત॥ ૨૪॥

સુમતિસમ્પાદગાયક કુમતિવિદ્વદ્વિદૂરગ
સુયતિશાન્ત્યોપયુક્તગ વિરતિસદ્ભક્તિયુક્તગ ।

સુહૃદયાહ્લાદરામગ વરસુહૃત્સારસાવર
શરણમાચાર્યદૈવત શરણમાચાર્યદૈવત॥ ૨૫॥

પરમવૈરાગ્યશીલગ પરમશાન્તિસ્વમૂર્તિગ 
ઇહપરસ્વાર્થરામગ ગહનસંસારતારગ ।

રઘુવરશ્રેષ્ઠગાયક હરિહરસ્મેરગીતિક
શરણમાચાર્યદૈવત શરણમાચાર્યદૈવત॥ ૨૬॥

મધુરસદ્ગાનવારિજ પરુષશબ્દાતિરોગહ

મધુરસામિષ્ટગાયન સ્વરલયશ્રૈષ્ઠ્યપાઠન ।
મલિનચિદ્વૃત્તિનાશન  પતિતવૈકલ્યધાવન

શરણમાચાર્યદૈવત શરણમાચાર્યદૈવત॥ ૨૭॥
કુભવપાશપ્રણાશન સુભગનામપ્રકાશન

સુભવજપ્તસ્વરામગ સુભવસમ્પ્રીતનામગ ।
પ્રભવરામપ્રભાવગ ખભવગઙ્ગાપ્રવાહગ

શરણમાચાર્યદૈવત શરણમાચાર્યદૈવત॥ ૨૮॥
ક્ષમિતભક્તાઘસઞ્ચય ચરણસંશ્લિષ્ટપાવન

શમિતસચ્ચિત્તસાલય નમિતભક્તાન્તરાલય ।
જપિતમન્ત્રોપદેશન જપિતનામોપગાપન

શરણમાચાર્યદૈવત શરણમાચાર્યદૈવત॥ ૨૯॥
મનનસન્માનસારમ નમનવાક્ચિત્તપૂરણ

ભજનસારાધનારત નવનનામોપગારત ।
ચરણસઙ્ગ્રાહ્યનુગ્રહ  કરધૃતપ્રીતિનાયક

શરણમાચાર્યદૈવત શરણમાચાર્યદૈવત॥ ૩૦॥
વિવિધરાગસ્વરાક્ષર વિવિધસત્કીર્તનસ્ફુર

સહજસંસ્ફોટકીર્તન કૃતિલયસ્ફૂર્તિકીર્તિત      ।
સ્ફુરિતસન્નૂતિમણ્ડલ સ્ફુટનુતિસ્તોમમણ્ડિત

શરણમાચાર્યદૈવત શરણમાચાર્યદૈવત॥ ૩૧॥
ભજનસમ્પૂજનારત સુમનઆરાધનારત

ભજકસદ્ગીતિભાવક મધુરવાણીરસાવહ ।
પ્રચુરવાત્સલ્યભૃત્યપ સુભગદૃષ્ટિપ્રસાદક

શરણમાચાર્યદૈવત શરણમાચાર્યદૈવત॥ ૩૨॥
જનનસંસારરોગહ મરણભીત્યાદ્યપોહન

ચરણસંધ્યાતૃસસ્થિર શરણમાગન્તુધારણ ।
સ્મરણસાધ્યાનપોષણ ભજકસાત્મીકરાવન

શરણમાચાર્યદૈવત શરણમાચાર્યદૈવત॥ ૩૩॥
ધૃતિસુપદ્યપ્રસાધિત ધૃતિસુપદ્યપ્રભાસન

ધૃતિગૃહીતપ્રસાદક ધૃતિગૃહીતપ્રણાયક ।
ધૃતિમયાગીતપૂજિત ધૃતિમયાસઙ્ગ્યનુગ્રહ

શરણમાચાર્યદૈવત શરણમાચાર્યદૈવત॥ ૩૪॥
સતતતથ્યોપચારિત નિયતનિત્યોપચારિત

સુમનઆરાધિતાર્ચિત   સલયસત્ત્વોપગાપિત ।
સહજભક્તિસ્તવાર્ચિત   સહજભક્ત્યોપવીણિત

શરણમાચાર્યદૈવત શરણમાચાર્યદૈવત॥ ૩૫॥
સતતમાત્મારમાલય સતતરામોપગાલય

સતતસદ્ગાનસાલય સતતશિષ્યાસ્મરાલય ।
સતતસન્નૂતિગાલય સતતિમચ્છ્વાસમિશ્રિત

શરણમાચાર્યદૈવત શરણમાચાર્યદૈવત॥ ૩૬॥
સતતનાદસ્વરાલય સતતરામસ્વરાલય

સતતસઙ્ગીતસાર્ચિત    સતતયુક્તસ્મરાર્ચિત   ।
સતતપુષ્પાલયસ્થિત સતતપુષ્પામનઃસ્થિત

શરણમાચાર્યદૈવત શરણમાચાર્યદૈવત॥ ૩૭॥
શરણમારામરામગ શરણમાશ્વેતમાનસ

શરણમાગાધભક્તિગ શરણમાગાધભક્તિદ ।
શરણમજ્ઞાનવારહ શરણમન્તર્લયાવહ

શરણમાચાર્યદૈવત શરણમાચાર્યદૈવત॥ ૩૮॥
ગુરુવરશ્રૈષ્ઠ્યદાયક રઘુવરપ્રેમભાવક

મૃદુતરસ્વાદુગાપન ચિરતરાપૂર્ણભક્તિદ ।
સતતસજ્જ્ઞાનપુષ્ટિદ નિરતસુજ્ઞાનતુષ્ટિદ

શરણમાચાર્યદૈવત શરણમાચાર્યદૈવત॥ ૩૯॥
શુભદસઙ્ગીતદૈવત  પ્રણુતસીતાપમઙ્ગલ

પ્રણતસર્વાર્થમઙ્ગલ  પ્રણયિસન્નાદમઙ્ગલ  ।
સકલસૌભાગ્યમઙ્ગલ  સતતમાનન્દમઙ્ગલ

શરણમાચાર્યદૈવત શરણમાચાર્યદૈવત॥ ૪૦॥
મઙ્ગલં  ત્યાગરાજાય મદાચાર્યાય મઙ્ગલમ્  ।
શરણાગતરક્ષાય મત્સર્વસ્વાય મઙ્ગલમ્ ॥
ત્યાગરાજગુરુસ્વામિશિષ્યાપુષ્પાકૃતસ્તુતિઃ ।
ગુરુપ્રેરણસઙ્ગીતા  ગુર્વાશીર્વાદમઙ્ગલા ॥

ૐ
શુભમસ્તુ ।

ઇતિ સદ્ગુરુશ્રીત્યાગબ્રહ્મપ્રપત્તિસ્તુતિઃ
ગુરુચરણપુષ્પે ગુરુશરણાર્થિપુષ્પયા   સમર્પિતા   ।

ૐ

Footnotes

1 Verse 4 line 1 સુગુણકાકર્લવંશજ = Sadguru

Sri Tyagabrahmam

2 Verse 4 line 1 કાકુત્સ્થરાજ = Sri Raama

3 Verse 5 line 4 The shloka 5 refers to the treatise on

music, “સ્વરાર્ણવ”, given to the Saint by
the celestial Narada

4 Verse 7 line 1 ચઃ = Moon

5 Verse 14 line 1 નિધિતિરસ્કારપણ્ડિત refers to an

episode in the saint’s life, when he rejected the huge riches

offered by the king to sing in his court.

6 Verse 15 line 3 શતસહસ્રાયુતાજપ refers to his

japa of the of Sri Rama mantra 96 crore times.

7 Verse 15 line 3 જપિતમન્ત્રસ્વરૂપગ refers to His

getting Sri Rama darsanam and His ecstatic singing of Sri

Rama’s svarupa ( elani dayaradu; atana)

8 Verse 21 line 3 નડહનૌકાચરિત્રગ refers to

the saint’s opera ᳚naukacaritram in which he describes with

poetic beauty the sojourn of the gopis with the child Krishna

by boat in Yamuna

Encoded and proofread by N V Vathsan nvvathsan at gmail.com

Copyright Pushpa Srivatsan

tyAgabrahmaprapattistutiH.pdf 7



સદ્ગુરુશ્રીત્યાગબ્રહ્મપ્રપત્તિસ્તુતિઃ

Sadguru Sri Tyagabrahma Prapatti Stutih

This text is entirely original composition of Smt. Pushpa Srivatsan, and copyright Smt.

Pushpa Srivatsan. All rights reserved by the author. 1) Under no conditions can either

the whole or any part of this composition be translated, adapted, or used for

commercial purposes. 2) Neither the whole nor any part of this composition can be

reproduced, recorded, used in public perfomances, or distributed in any other way

without prior written permission from the copyright holder, the author Smt. Pushpa

Srivatsan (contact N V Vathsan nvvathsan@gmail.com).

pdf was typeset on May 31, 2021

Please send corrections to sanskrit@cheerful.com

8 sanskritdocuments.org


	Document Information
	Document Text
	Document Credits

